
SA KEA, RAKHOEBO

 Esale bohle ba paka bosiung bona, ba neelana ka  
 maiphihlelo a maholo. Lintho tseo li hlile li a ’natefela. 
Ebile mang le mang o bonahetse a fupile mokhoa oa ho 
qabola bopaking ba bona. 
2 Le ’na nka eketsa bona ho ba ka. Ha se khale haholo ha 
mofumahali oa bammala a ne a batlile ho paka, o re, “Moholo, 
ana nka paka?”
 Ka re, “Tsoelapele feela.”
3 ’Me a re, “Ha ke—ke—ke seo ke—seo ke tlamehang ho ba 
sona, ’me—’me ke—’me ha ke seo ke batlang ho ba sona,” a re, 
“empa ha ke seo nkileng ka ba sona, hape.”
4 Ke batla ke ikutloa joalo har’a sehlopha se tjena. Ha ke 
seo ke tlamehang ho ba sona, kapa seo ke batlang ho ba sona, 
empa, ke tseba ntho e le ’ngoe, ha ke seo nkileng ka ba sona. 
’Me ke hahamalla pheō ea Pitso e holimo.
5 Ho molemo ho ba mona. Re bile le nako e monate ka ho 
fetisisa ea bolekane le baena ba rōna, holimo Maricopa Valley, 
livekeng tse peli tsena tse fetileng. Ke batla ke chele lentsoe. 
’Me re bone Ntat’a rōna oa Leholimo a re etsetsa tse kholo. ’Me 
hona re mpa re ho etsa ka morero ho kenya batho thapelong, 
le ho shebella ho fihla ha sehlohlolo se seholo khabareng ea 
seboka sena. Mohla…
6 Ke utloile ke tla fuoa monyetla oa ho theohela khaolong 
ena, le motsoalle oa ka ea lokileng, Moena Tony. ’Me ke 
botsitse hararo, bosiung bona, lebitso leo u le qapolisa joang? 
’Me ha ke—ke khone feela ho le fumana. ’Me ka hona feela 
ke “Tony,” haeba e itoketse. Ke kholoa mona re sa tsepama 
haholo, le hona, re joalo na? U a tseba, e lumelana le borapeli. 
U a tseba, Bibele e boletse, “Molimo ha o na sebopeho.” Ka ba 
ka leo ha re na sebopeho sa letho.
7 Ho bona lintho tse kholo tseo Ntat’a rōna oa Leholimo a re 
etselitseng tsona vekeng ena, re thabetse ho theoha le ho arola 
mahlohonolo ana khalong ena, le ho kopana le baena ba itseng, 
le lona batho ba tsoang tlase mona karolong ena ea—ea Arizona. 
Etsoe, bohle re a tseba, tlase mona, hore oona ke motsemoholo. 
Ke ba boleletse veke eohle ka re Phoenix e mpa e le katoloso ea 
Tucson feela, ka mehla. Ua bona? Ha ba e lumele, empa re ba 
amohela bolekaneng ba rōna. Hona, ke hobane re le holingoana. 
Ba tlameha ho sheba holimo ho rōna, u a bona, holimo mona 
Tucson. ’Me bohle le ka tla ka koano, ’me re tla tla re etèle 
Phoenix joale, veke e tlang, kapa mafèlong a veke ena, bakeng 
sa nako ena ea bolekane holimo mono.

8 Re hlahetsoe ke ntho ea tonana pele ke kena koano leetong 
lena. Ke rata ho nka nakoana e seng kae hoba ke hopola e tla 
ba molemo. Ke…
9 Ka ho hahlaula lilemo tsena tsohle le ho leka ho ema 
sekheong, mekhatlo e fapaneng le batho, Borakhoebo ba 
Bakreste ebile ntho e kang qanthane ho ’na, ho lumela hobane 
Molimo o bopile ka mali a le mang, lichaba tsohle. ’Me ke—ke 
lumela seo. Ke lumela batho ba Hae ba fumanoa bohle ka har’a 
likereke tsohle. Haeba ehlile e le Molimo, Ke Molimo oa morabe 
oa batho, Molimo oa libopiloeng. ’Me ruri A ka khona…
Shebang mahoatata le lithaba, le ka bona seo A se ratang, kaha 
A Itlhalosa popong ea Hae. ’Me re ka bona hore Molimo o teng. 
’Me batho bana, Borakhoebo ba Evangeli e Tletseng, ha ke kena 
likhaolong tsa bona, ke ba buella, hoo ho mpha monyetla ho 
bua le lihlopha tsohle tse fapaneng, hammoho.
10 Nkile ka bitsoa, seo re ka se bitsang ka puo ea lefatše, 
pinch-hit ea Demos Shakarian. U a tseba na seo ke e—seo se 
tletse seatla ha kae. Empa matsatsi a ’maloa a fetileng keha 
ke le Cincinnati, ’me Khaitseli Shakarian, ha ke utloisisa, o 
ile a etsoa oporeishene. Moena Miner Arganbright, e mong oa 
liofisiri, a feta a re, “Palama le ’na ho ea Cincinnati.”
11 Ka re, “Ke na le makholo a batho ba robetseng mona, ba 
tsoang lefatše ka bophara, ba robetse har’a likokelo tsena 
le phaposi, ba emetse ’na ho ba rapella. Esale ba emetse 
lipuisano, ba bang lilemo tse ka bang peli kapa tse tharo, ba 
eme, ’me qetellong ba kene ka mona.”
 ’Me a re, “Be, palama metsotso e ’maloa feela le ’na.”
12 Ka re, “Be, borakefese bo jeoa ka nako efe?” Ekaba limaele 
tse lekholo le mashome a mabeli, kea kholoa, ho tloha moo ke 
lulang teng.
 ’Me a re, “Be, bo qala ka bo hora ea robeli.”
13 Ka re, “Be, ke tla u bolella. Re tla nyoloha he, ka bo hora 
ea bone, re fihle mono bakeng sa borakefese. ’Me ke ntano 
potlaka ke khutla.”
14 ’Me ha ke fihla holimo mono, keha Moena Shakarian a le 
sieo. ’Me ka kena ka hare. Ho re, “Eona ntho eo re neng re e 
batla!” ’Me ka hona bosiung boo, nakong e itseng, ka khona ho 
khutlela hae.
15 Nakong eo, ha bo ho le moreri oa Baptise ea robetseng 
lehetleng la Billy, mora oa ka, le ho re, “Ha u utloisise, 
monghali.” A re, “Mohatsa ka o a shoa.”
16 ’Me a re, “Be, monghali, mohla ntate a khutlang.” Ho re, 
“Re tlamehile bathong bana, ho tla.”
17 U a tseba, moleng oa thapelo, hangata, ho feta, ’me koana 
ha u rapela. Empa u…’Me ka linako tse ling bothata bo tebile 
ho feta moo. Ua bona, Molimo o folisa tlas’a lipeelo, ’me ntho 

e ka be e le teng bophelong ba motho eo. ’Me ha ke tsotelle 
ngaka e ka ba nosa moriana o mokae, ba ke ke ba fola pele 
ntho eo e batalatsoa.
18 Ha u kena phaposing ea ngaka u re u a kula, u ’molella 
matšoao a hao, ’me a potlakile, koana a ka u ngolla lengoloana 
le kenyeletsang anesthetic, ea mofuta, asprini ea mofuta. 
Ngaka e mpa e leka ho u leleka, nakong eo feela, kaha a se na 
nako. Ngaka ea sebele ea makoma, pele e u nea moriana, e tla 
hlahloba bothata boo, ka botlalo, e be e fumane phoso, a ntano 
o nea moriana.
19 ’Me nako tse ling re fumana batho ba haola mela ena ea 
thapelo, ka ntle koana lichabeng, ’me ba matha feela ba nyoloha 
ba hopola Morena a tlameha ho ba folisa hona hoo. Empa ntho 
ekabe e larile tlase mono, ’me re lula pel’a Morena ho fihlela A 
senotse seo, seo e leng sona. Ho na le ntho e…Le teng—le teng 
lebaka la lintho ka ’ngoe. ’Me u tlameha ho fumana sesosa, pele, 
ebe u ka fumana seo u sebeletsang holim’a sona.
20 ’Me thaka lena la lula le pheheletse. ’Me ka fihla tsatsi 
le hlahlamang ka bo hora ea bobeli hoseng. ’Me ka bo hlano, 
mora oa ka a ntetsetsa, ’me a re, “U tseba ngoanana ea 
bitsoang Jean Dyer?”
 Ka re, “Jean Dyer, ekare kea le tseba.”
 A re, “O ipoletse a kile a u letsetsa piano.”
21 “Oh,” ka re, “ha se Ngk. Dyer, oa surjene mona, surjene e 
tsejoang mona Louisville?”
22 Ho re, “Eo—eo ke eona. Be, morali oa hae Jean o a shoa 
koana Saint Edwards Hospital koo…kapa Saint Anthony 
Hospital, ke rialo, koana Louisville.” Le ho re, “Monna oa hae 
esale a robala litepising letšeare lohle.”
 “Be,” ka re, “be, ke tla leka ho e patisa kajeno.”
23 Ho re, “Joale, ha a itsebe a jeoa ke mofetše. U se ke ua 
’molella.”
24 Ka hona, qetellong, tsatsing leo, ha ke fihla phaposing; 
mosetsana ea motle ea lokileng.
25 O kile a ntetsetsa piano, ka har’a e…mohla ke leng 
odotoriamong, ke bone batho ba Moena Allen, mona bosiung 
bona. Moena Allen o sa tsoa tloha odotoriamong eo koana 
Louisville. Ke Memorial Auditorium. ’Me Jean Dyer e le 
seletsi sa piano kerekeng ea Open Door, sinagoge ea khale. 
’Me a bone lintho tse kholo tseo Morena Molimo a li entseng. 
A bolella ntata’e.
26 A mpa a re, “Ke saekholoji e paala feela. Monna eo o mpa a 
bala kelello ea batho. Ho na le…O mpile a e lepa feela.”
27 A re, “Daddy, e ke ke ea eba bolepi ba nako le nako.” Ua 
bona? Ho re, “Ho ke ke ha ba joalo feela.”
 “Be,” a re, “Jean, lebala ntho tseo.”

28 ’Me a beelitsoe ke moshanyana ea khabane a kena seminare 
ea Baptise lekhatheng leo. A nyaloa ’me a fallela Rockford, 
Illinois, habo moshanyana enoa. ’Me a ’na a leka ho tiisetsa 
bopaki ba hae. Empa moshanyana a tsoa a kena mosebetsing oa 
lefatše, ’me ka mora nakoana a batla a furalla Morena.
29 Ngoanana a hlaheloa ke e—e pherekano ea botšehali. 
A khutlela lapeng ho ntata’e. A tseba hobane o hloka 
oporeishene. A mo fihlela a kenoe ke se reiloeng…’Me ha ke 
tsebe lebitso leo la bongaka, empa, ehlile ke tseba ho lutse 
lingaka tse ’maloa mona joale. Ka hona, le bitsoa, ntho e 
kang, chocolate tumor. ’Me ke e…Ka hare, eitseha a e ntša, a 
tšoha a qhalile e ’ngoe. ’Me lisele tsa pherehlana. Eaba ba mo 
rokella, ba mo katlatsa ekeserei ba mo etsa therapi.
30 Ka hona, eitseha a fihla a hae, a sa phetse ho hlajoa ke 
lehlaba le mathata.
31 Selemo hamorao, a khutla ho etsoa hysterectomy e tletseng. 
’Me eitseha ba ntša litho, ba fumana mofetše o nametse colon 
’me o ikharile. Ho se letho le ka etsoang. Ba boela ba leka 
ekeserei. Ea hana ho sebetsa. Eaba ba mo isa kokelong ba 
’molella a jeoa ke bothata bo tšabehang ba botšehali, ’me ba leka 
ho bo phekola. ’Me ngoanana o ne a eshoa.
32 Mohatsa’e a e tsebile. Ka baka leo a tlile ’me a ile a fumana 
tse ling tsa libuka tsa ka, tseo Jean a li balileng. ’Me a qala a 
tla kokelong ke hona, a ’malla tsona.
33 ’Me eareha re kena ho mo rapella, a ’na a mpolella ka eona. 
Ka re, “Jean…” Ke moshanyana ea lokileng. ’Me ke sa batle 
ho lumella…Ka boloka lekunutu, hoba ke tsebile hore—hore 
o…A sa itsebe a jeoa ke mofetše. ’Me ka hona, matsatsi a mabeli 
hamorao, keha ba tla etsa e—e colostomy. Ka hona ho nka…
34 Pele ba nka ngoanana, be, ba ntumella ho tla le ho rapela 
le eena. Ka mo kenya phaposing. ’Me hang ha ke fihla…Ho 
theohetse mooki ea sa lumeleng; baoki ba le bararo, ba lishifti 
tse tharo. ’Me hang hoba re leleke mooki eo, re mo ntša ka 
phaposing, pono e tle e hlahe, eaba re rapela le eena nakoana 
mono, ’me ka ’mona. O moriri o lerootho. O batla a le lilemo 
tse mashome a mararo a metso e tšeletseng. Moriri o lerootho o 
pulufetse. Keha a eme ponong.
35 Ka re, “Jean, joale sheba. Ke tlil’o tšepahala ho uena.” Ka 
re, “U etetse likopano nako e lekaneng ho tseba nke ke ka u 
bolella letho ka Lebitso la Morena le se joalo.” Ka re, “Joale, 
Jean, u jeoa ke mofetše.”
 A re, “Ke e belaetse, Moena Branham.”
36 ’Me ka re, “Oporeishene eo, letsatsi ka mora hosane, ke 
colostomy. Empa, se belaele. Ke bone, ho tsoa ho Morena, u 
tlil’o fola.” ’Me eaba o a nyakalla. Ka ea hae ke hona.
37 ’Me tsatsi le hlahlamang ba fihla, letsatsi hamorao, ke 
rialo, ba tla mo fetisa colostomy hoseng hoo, ’me ba tlamehile 

ho—ba tlameha ho ema metsotso e ’maloa hoba ba mo hlophise, 
le lintho tse joalo, ’me ba itokisetsa ho tsamaea. ’Me ho ena 
le…A arubelitsoe ke maikutlo ao a tloaelo a arubetsang batho 
nakong eo, ’me ba mo isa phaposing ea ho tola, ’me ka botlalo, 
a khona ho e fetisa ka tloaelo. Ngaka keha e hloletsoe. Ea 
boela ea mo hlahloba. Hoseng ho latelang…Ba e tlohela, ba 
phumula oporeishene. Ngk. Hume, sepeshelisi se khabane 
haholo, sa surjene, motsoalle oa ka, a tla etsa oporeishene.
38 ’Me hoseng ho latelang a khona ho e fetisa, ka botlalo ka 
tloaelo hape. ’Me ntata’e, Ngk. Dyer, a ntsoibilela mohala. ’Me 
lipakeng a ntse a lla, ho re, “Moena Branham, esale ke nyatsa 
seo u buang ka sona.” A re, “Empa joale ke molumeli, hore 
Molimo oa Abrahama, Isaaka, le Jakobo o sa phela.”
39 Haeba e kile ea eba Molimo, O sa lutse e le Molimo. ’Me re 
Mo tseba mona Tucson A lekana le ’nq’a efe ka boholo, hobane 
Ke motlalahohle, eamatlaohle, le mohlokapheletso, ’me rea Mo 
tseba a ka etsa lintho tsohle.
40 Joale, morero hase ho le tšoarella halelele. Ka tloaelo, ke 
ka seoelo haholo, ha ke…Haeba ke il’o rera, oh, ke tla etsa 
bonnete ho le ntša nakong ea lihora tšeletseng. Ke thero e 
khutšoane eo. Empa bosiung bona ha ke ee ho etsa hoo. Ke na 
le litšebeletso hosane bosiu, bosiu bo latelang, le ho ea joalo. 
Re tla leka…
 Ho itokisetsa ho ea mose ho maoatle, ha Morena a ratile, 
hang feela.
41 Ke batla ho re ho batho bohle mona, metsoalle, eo koana 
nkileng ka kopana le eona pele, le ba bang ba bangata mona 
bao koana ke eso kopane le bona pele. Ke le lumelisa ka 
Lebitso la Morena oa rōna Jesu, Mora Molimo. Khotso ea Hae e 
be le lona ka mehla.
42 ’Me ka linako tse ling ho bua likhaolong tsena, e batla e 
qosa batho ho…joaloka baena beso ba bareri mona, ho re…
43 Motho o n’a re ho ’na tsatsi le leng, ho re, “Billy, be, ebe 
uena u eng—ebe hore’ng u likalika har’a sehlopha seo sa 
borakhoebo?” Ho re, “Ke itse u moreri.”
 “Oh,” ka re, “Ke—ke rakhoebo.”
 A re, “Rakhoebo?”
 Ka re, “Ehlile.” 
 Ho re, “Ha ke—ke—ke a tseba hoo.”
 Ka re, “Yeah, ke rakhoebo.”
 Ho re, “U khoebong ea mofuta mong?”
44 Ka bua ka potlako, a tle a…Ka re, “Ke ho ea kholiseho ea 
Bophelo.”
 A re, “Eng?”
 Ka re, “Kholiseho ea Bophelo.”

 A re, “U bolela’ng?”
 Ka re, “Kholiseho ea Bophelo Bosafeleng.”
45 Joale, mang oa lona batho ea ratang ho qoqa le ’na ka 
pholisi, nka thabela ho u bona hantle ka mora tšebeletso. 
Kea—ke mona ka khoebo eo.
46 Ke hopola motsoalle oa ka, a bitsoa Snyder. Re kene sekolo 
’moho. ’Me joale, inshorense, ke na le motsoalle ea khoebong ea 
inshorense. Ke na le moena ea khoebong ea inshorense, empa 
ruri ha ke—ke na inshorense ea letho. Ka baka leo Wilmer 
Snyder enoa, motsoalle oa ka, motsoalle oa boshanyaneng ba 
ka, o tlile ho ’na nakoana e fetileng, ’me a re, “Hela, Billy,” ho 
re, “ke rata ho qoqa le uena ka inshorense e itseng.”
47 Ka re, “Joale, Wilmer.” Ka re, “Ke tla u bolella. Ha re bue 
ka ho tsoma.”
 A re, “Che. Ke batla ho bua ka inshorense.”
48 Be, ka tlameha ho e bua ka potlako ho eena, hape. Ka re, 
“Ke na le ashorense.” E seng inshorense; ashorense, u a bona.
49 ’Me mohatsa ka a ncheba, ea ka o re, “Khele, u rametlae.” 
A ntseba ke se na inshorense ea letho.
50 ’Me a re, “Oh, ntšoarele, Billy.” Ho re, “Ke hantle. Moena’o 
ke agente. Ke tseba Jesse.”
 ’Me ka re, “Be,” ka re, “hantle-ntle ha kea ngolisa ho 
eena.”
 A re, “U tšoere inshorense ea mofuta mong?”
 ’Me ka re, ka re, “Ke na le Bophelo Bosafeleng.”
 A re, “Eng?”
 ’Me ka re, “Bophelo Bosafeleng.”
51 “Be,” a re, “ha ke lumele nkile ka utloela ka kompone eo.” 
Ho re, “Che. Ho a makatsa.”
52 ’Me ka re, “Ke ena moo e leng teng, Wilmer.” Ka re, “Ke 
kholiseho e bokoang, Jesu ke oa ka. Oh, ha se le tatso ea 
khanya e Mokhethoa! Ke mojalefa oa pholoso, ea rekiloeng 
ke Molimo, ea tsoetsoeng ke Moea oa Hae, ea hlatsoitsoeng 
Maling a Hae.” 
53 A re, “Hoo ho a babatseha, Billy, empa e ke ke ea u bea ka 
ntle mona setšeng sa bafu.”
54 Ka re, “Empa e tla ntša teng. Ha kea—ha kea khathatsoa ke 
ho kena. Ke ho tsoa, ke sona seo ke se hopotseng.”
55 Joale, haeba u belaela ka letho, ke tla qoqa le uena ka 
eona. Puo e nyenyane—e nyenyane feela ho tsoa Lengolong, 
leha koana e le borakhoebo. Empa ke ikentse setlama sa 
rakhoebo le lona. 
56 ’Me bongata ba bareri ba heso ka ntle mona, ke ba bone 
ba ema, nakoana e fetileng. ’Me koana ka nako e ’ngoe, ha 

Morena a ratile, nka rata ho teana le sehlopha ka theoha ho 
tšoara kopano e ntle le bareri tlase mona. Ke tseba moena e 
monyenyane mona. Ke kopane le eena. Whittle, kea kholoa, ke 
lebitso la hae. E le ha re tsoile ’moho, ka mohla o mong. Joale, 
ke le qapolisitse ka phoso, le hona. O itse le itoketse.
57 ’Me ka hona lebitso la ka ke Bran-ham, u a tseba. Motho o 
n’a re ho ’na, ho re, “Na u…Moena Bran-ham, ana u amana le 
Abraham?”
 Ka re, “Mora oa hae.”
58 “‘Ntat’a lichaba.’ Ha re shoele ho Kreste, re leloko la 
Abrahama, le majalefa le eena ka pallo.” Leo ke Lengolo.
59 Joale, ha ke na nako ho le tšoarella mona, ho rera, hoba 
Ramada ha e sa tla le lumella ho e fumana.
60 Ke hopola khetlo la pele ke kenang har’a batho ba 
Pentekosta, lilemo tse fetileng, ke le Mishawaka. Lihlopha tsa 
bona li le peli. Se seng se bitsoa P. A. ea W.; e ’ngoe, P. A. 
ea J. C., kea kholoa. ’Me ba tšoaretse seboka sa bona—bona 
lebatooeng la leboea, ka baka la khethollo, hore baena ba 
’mala ba khone ho etela kopano. Ka ba shebella letšeare lohle, 
kamoo ba hlollang, ha ba na le mekhoa ea kereke. Khele! Ka 
lula mono, ’me rōna Mabaptisi, u a tseba, re leka ho itšoara 
sekereke ka har’a kereke. Empa mathaka ana a se na le 
mekhoa ea Baptisi ho hang, kapa mekhoa ea kereke efe. Ba 
ne ba matha, ba hoeletsa, ba hlabe litlatse, sefahleho se be 
bolou. ’Me ka nahana, “Khele, khele!” ’Me ka qala ka elelloa 
boitšoaro ba bona.
61 ’Me eaba o re, “Bareri bohle, holim’a kalana. Moreri 
ka mong, ho sa tsotelehe bolumeli, nyolohela kalaneng 
mantsiboea ana.” Ho batla ho lutse makholo a mahlano a 
rōna kalaneng. Ka hona a re, “Ema feela o bolele lebitso la 
hao, u lule fatše.” Ka—ka feta, la ka. Ka—ka bolela lebitso la 
ka, ka lula fatše. Ho theosa joalo. Ka mora nakoana, ba tlisa 
monna…Letšeare leo ba hlahisitse bareri ba khabane. Oh, 
ehlile e le makoloane a thuto, e le banna ba makoma. ’Me ka 
itseba ke se na tokelo holimo mono, ka thuto ea ka ea garata 
ea bosupa, ke eme pel’a mathaka ao, athe ba tlil’o bua ka 
thutamolimo. 
62 Empa ka nahana, “Be, kopanong ea mantsiboea ana, ruri ba 
tla hloma sebui sa bona se tsoileng ka mahetla mantsiboea ana.”
63 ’Me eaba, ka mor’a nakoana, ba tlaleha moholo sekete a 
tla bua. E le monna oa khale oa ’mala, a tsoa. ’Me lilemong 
a ka ba mashome a robeli a metso e mehlano. ’Me a apere 
ntho tseo tsa khale tse telele, tlase boroa re li bitsa, libaki tsa 
bareri, u a tseba; tse mohatla o kang oa lefokotsane, u a tseba, 
li le metsero e eang holimo-le-tlase. Thatsoana ea moriri o 
mosoeu e ithatika ka hloho ea hae. ’Me thaka leo la tlameha ho 
ikokotlèla le tsoa, e le khaba le ileng.

64 ’Me a fihla mono a kola thero ea hae koana ho Jobo. A re, 
“‘U no u le kae mohla Ke alang motheo oa lefatše? Mpolelle na 
le tlanngoe ka’ng?’” Ho re, “Mohla linaleli tsa meso li binang 
’moho, le bara ba Molimo ba utloahatsa mehoo ea thabo,’” ho 
re, “‘u no u le kae?’” Molimo o buisana le Jobo.
65 Be, baena bohle letšeare leo esale ba rera ka Bophelo ba 
Kreste, le ho fihla ha Johanne, a latsa sekheo, le joalo, ba 
rutehile haholo.
66 Empa monna enoa oa leqheku a sa rere letho le etsahalang 
tlase mona lefatšeng. A Mo nyollela motšeo koana lilemo tse 
ka bang limilione tse leshome le pele lefatše le theoa. La boela 
la Mo theola, se neng se etsahala Leholimong, la nto lepella 
ka mookoli o rapameng. Hoo a ho qeta metsotsong e ka bang 
mehlano, le ka phefumoloho e le ’ngoe, ka temoho ea ka. Hoba a 
qete, a qhomela moeeng maoto a ka bang mararo, mohlomong, 
ekare, ’me a otlanya lirethe tsa hae. A hlèhla mono. ’Me sebaka 
sa hae keha se feta sa ka habeli. A re, “Ha le na sebaka se 
ntekaneng holimo mona ho rera,” eaba o lula fatše.
67 Ka nahana “Ke sona seo ke se hlokang. Haeba leqheku la 
monna le ikutloa joalo ka hoo, se tla nketsang ha nka sibolla 
seliba seo sa bocha?”
68 Monna oa leqheku, lilemo tse mashome a robeli a metso 
e mehlano, a ka itšoara joalo! Be, khele, a tsoa mono, a batla 
a sataletse. Empa ka bona ha Moea oo o mo tea, a nchafatsa 
bocha ba hae joaleka ntsu, u a tseba.
69 Joale koana bukeng ea Mohalaleli Luka ke rata ho bala 
temana e nyenyane feela kapa tse peli, bakeng sa Mantsoe a 
’maloa mona, ho lohana le se builoeng, le sohle ’moho, le lifela 
tse binnoeng. ’Me Morena a atolosetse mahlohonolo a Hae 
palong ea Mohalaleli Luka 19. 

Jesu a kena Jeriko a pholletsa har’a motse.
…bonang, monna o ne a le teng ea reiloeng Sakea, e 

ne e le molaoli oa balekhetho, hape e ne e le morui.
A rata ho bona Jesu hoba ke mang; a mpa a sitoa ka 

lebaka la bongata,…a na a le monyenyane boemong.
Eaba o mathela pele, a hloella sefateng sa sikamora 

hore a tle a ’mone: hobane a tla feta ho sona.
Eareha Jesu a etla moo, a lelala holimo, a ’mona, ’me 

a re…Sakea, phakisa,…theohe; hobane e ka khona 
Ke fapohele tlung ea hao kajeno.

70 E tšoanetse ebe ebile bosiu bo nyarosang. Le chang le sa 
bo hlotha ho hang. A kulupana feela a kolokoteha bosiu bohle. 
Bohle re tseba masiu a mokhalo oo: ha u khone ho phomola, 
ha u khone ho khaleha. ’Me a phethoha feela bosiu bohle, a 
kolokoteha.

71 U a tseba, mohatsa’e, Rebeka, e ne e le molumeli, ’me a 
thahasella monna oa hae ea theileng khoebo Jeriko. ’Me e le 
leloko la mekha e mengata ea letsatsi leo, ntle le pelaelo. ’Me 
Rebeka a se a nkane le e—e moporofeta ea bitsoang Jesu oa 
Nazaretha, Eena ba ’mitsa Mora Molimo. ’Me a thahasella 
monna oa hae ho kopana le Monna enoa.
72 Hobane, a tsebile Bajuda ba rutiloe, ho re, “Ekare motho 
haele moporofeta, seo a se buang se tla hlaha. Empa ekare ha 
seo a se buileng se sa hlaha, le se ke la mo utloa.” Molimo a ba 
sietse Lentsoe leo, ka baporofeta ba Hae. Moporofeta o ne a 
suptjoa joalo.
73 Le moabi e moholo oa molao, Moshe, a boetse a siile molao, 
“Morena Molimo oa lona o tla le hlahisetsa Moporofeta ea 
joaleka ’na. Mang le mang ea sa tl’o utloa Moporofeta enoa o 
tla khaoloa bathong.”
74 ’Me Rebeka o bile a kholoa, mohla a bonang Jesu oa 
Nazaretha a ema ’me a bolella batho lilo tse ka har’a pelo tsa 
bona, ho lepa tse tla hlaha, li hlaha ka nepo A e boletseng, e sa 
fanye ho hang. ’Me A tsepame Lentsoeng la Molimo. A e lumela.
75 Empa Sakea, mohatsa’e, a itharile. ’Me, be, ho bua ’nete, a 
eso bone Jesu.
76 ’Me bonneteng ke bobe, ho leka ho ahlola motho u eso mo 
utloe. Ha e a tlameha joalo. Ke khafetsa re jarang molato oo, 
letsatsing lena. Re utloela ka motho, ’me, le pele re qoqa le 
eena, re—re sa ntse…re se re mo ahlotse maikutlong a rōna, 
ka mohopolo oa motho e mong. ’Me ha se ntho e lokileng. Re 
tlameha ho ea, re iponele.
77 Mokana ho boletsoe mohla o mong, “Na ntho e molemo e 
ka tsoa Nazaretha?”
78 Mohla Filipi a tlohileng ho bona Nathanaele a mo fumana 
tlas’a sefate, ’me a re, “Tloo, u bone Eo re mo fumaneng, Jesu 
oa Nazaretha, Mora Josefa.”
79 A re, “Joale, na ntho e molemo e ka tsoa Nazaretha?”
80 A mo arabela ka mantsoe a khabane a kileng a mo araba 
ka oona. “Tloo, u bone.” Se lule hae ua nyatsa. Tloo, u iponele 
e le uena.
81 ’Me ha a fihla, Jesu a ’mona a etla. A re, “Bonang 
Moiseraele eo ho seng mano ho eena.”
82 A re, “Rabbi,” ke ho re moruti, “ebe U ntsebella kae?”
83 A re, “Le pele Filipi a u bitsa, u sa le tlas’a sefate, Ke u 
bone.”
84 Eaba ke phetho. Ho re, “Rabbi, U Mora Molimo. U Morena 
oa Iseraele,” kaha a bone lona lentsoe leo—leo Moshe a le 
tlalehileng le tla etsahala. Ba kile ba hloka moporofeta lilemo 
tse makholo a mane, ’me mona ho hlaha Monna a tsepame 
Lentsoeng ka nepo.

85 Mosajana eo selibeng sa Samaria o ikutloile joang mohla 
a tsoang ho kha metsi tsatsi le leng, ’me teng ho lutse Monna, 
Mojuda. A shebahala a le mashome a mahlano, leha koana A 
ne a le mashome a mararo feela. O tlamehile a be a katliloe ke 
mosebetsi oa Hae.
86 Mohla ba tšoereng mokete oa—oa metlotloane, bohle ba 
nyakaletse. ’Me Jesu a hoeeletsa, mokana e qotsitsoe nakoana e 
fetileng, “Tloong ho ’Na.” Eaba O qala a hlahisa thuto e kholo 
ea Hae.
87 ’Me bo—’me Bajuda ba re ho Eena, “U re u bone 
Abrahama? Athe ha U Monna oa lilemo tse fetang mashome 
a mahlano, ebe U re u bone Abrahama? Joale rea tseba U a 
hlanya.” ’Me lentsoe hlanya mono le bolela “hlakane.” “Rea 
tseba U hlakane. U na le motemona.”
88 A re, “Le pele ho Abrahama, Ke teng.” Eo e ne e le KE 
TENG ea buileng le Moshe sehlahleng se tukileng.
89 ’Me re Mo bona a sa lutse…A hloka ho pota ka la 
Samaria. Hobane, Iseraele o ne a utloile molaetsa, ’me 
joale A theohela ho merabe e meraro: Bajuda, Balichaba, le 
Basamaria; Kama, Sema, le batho ba Jafeta. ’Me O…Le bona 
eka khona ba tsebisoe Evageli. ’Me eaba O fihla motseng o 
reiloeng Sikare, ’me teng, a lula selibeng. Le ho roma barutuoa 
ba Hae ho kena motseng, ho fumana lijo.
90 Teng ha tsoa mosajana. Kajeno re mo rea, be, mohlomong 
“lebone le lefubelu,” lebitso le tlotlolehang. Le tseba seo ke se 
bolelang. ’Me eaba o bona Jesu…Ke bolela, ha a bona Jesu ea 
lutseng koo, e mpa e le Monna ea tloaelehileng feela oa Mojuda 
a itšetlehile leboteng. La selibana, koana ntlheng ea seterata, 
sa e…motse o tsoela teng ho kha metsi a oona. Mothaka a 
lutse mono, a sa hlokomeloe. A fihla ka bo hora ea leshome 
le motso o mong letšeareng, ho kha metsi, metsi a lelapa a 
letsatsi. Eaba o theola nkho ho a kha, ’me, le pele a ka a 
nyollla, a utloa Motho a re, “Mphe metsi.”
91 A sheba koo ’me a bona Mojuda. Ekaba o buile ntho e kang 
ena, “Monghali, hase temalo ho Uena ho rialo. Ke Mosamaria. 
U Mojuda. ’Me ha re na…Khethollo e teng mona. Ha re 
sebelisane ka tsela eo.”
92 ’Me eaba O a bua. Moqoqo oa tsoella, mabapi le haeba 
a rapela Jerusalema. A re, “Rōna Bajuda re tseba seo re se 
rapelang, hobane poloko ke ea Bajuda.” Eaba moqoqo o tsoella 
nakoana. ’Me ka mora nakoana A re ho eena, “Ea, lata monna 
oa hao le tle koano.”

 A re, “Ha ke na monna.”
93 Ho re, “U buile ’nete, hoba u bile le banna ba bahlano, le 
eo u phelang le eena joale hase monna oa hao.”

94 A re, “Monghali, kea lemoha hobane U moporofeta.” Joale, 
ua bona, ba hlokile moporofeta lilemo tse makholo a mane, 
esale ka Malakia. Ho re, “Kea lemoha hobane U moporofeta. 
Rea tseba, Messia mohla a tlang, O tla re bolella lintho tsena. E 
tla ba pontšo ea moporofeta eo. Messia mohla a tlang, O tla re 
bolella lintho tsena.”
 Jesu a re, “Ke Eena, ea ntseng a bua le uena.”
95 A matha a kena motseng a re, “Tloong, le bone Monna ea 
mpoleletseng lintho tseo ke li entseng. Na ha se eena Messia?” 
Kamoo Leseli leo le chabileng la ho qala holim’a mosajana oa 
maemo ao!
96 Hase le e—hase le khalemo ’nq’a baprista bao ba tempele ea 
letsatsi leo, ba Mo boneng a etsa hona hoo, eaba ba Mo bitsa, 
“Belsebule, liabolosi, mesebetsi ena e etsoa ke moea o litšila”! 
Athe, Lengolo le buile le hlakile le supa e tla be e le Messia. 
Joale re…
97 Rebeka o bone sena sohle, eaba o thoothela monna oa 
hae ho lula moo Jesu oa Nazaretha a kileng a lula. O bile a 
utloisisa a tla fihla Jeriko, motseng oa habo, tsatsing leo. Eaba 
o qala a mo rapella. Kea tšepa bo Rebeka ba bangata mona 
bosiung bona, u tle u rapelle monna oa hao, hore tsatsi le leng 
a teane le Jesu tseleng ea bon. ’Me o ne a rapetse bosiu bohle, 
kamoo re ka e bapisang ka terama.
98 Ebile u a tseba, ha motho a qala a u rapella, ka botšepehi, 
ha u—u fumane phomolo. U ka bolela, ntho e teng e etsahalang.
99 Eaba ho ella hoseng, re ka rialo…Sakea o ne a tloaetse ho 
tsoha motšeare, hobane, koana re tla rialo, a e na le reshurente, 
’me a tloheletse e…tsamaiso ea hae—hae, le ba joalo, 
ho hlokomela khoebo ea hae. Empa hoseng hoo, a tsoha ka 
matjeke, a iporosola hamonatjana, a apara liaparo tsa hae tse 
khabane. ’Me Rebeka, hoba a rapele bosiu boo bohle, a ’mona a 
hlile a sa tsitsa…
100 ’Me mamela, Rebeka, ha u bona Sakea oa hao a batla a sa 
tsitsa, hopola feela, Molimo o ntse o arabela thapelo, u a bona. 
E etsahala joalo. Ha u ’mona a fihla moo a sa u arabeleng 
hantle, ako hopole feela, tiisetsa teng. Ho se ho se ho kae 
Molimo o tla kopana le eena tseleng eo.
101 A hlile a tsilatsila. Hoba a tsohe, a apara liaparo tsa hae 
tse khabane. ’Me ekare ke bona Rebeka ha a phethoha a re, 
“Sakea, u tsohile hoseng mosong oona, ratu.”
102 “Oh, ee. Uh, ke mpa feela, uh, huh-huh-huh, hum. U a 
tseba, ke—ke ile ka hopola ho hahloa ke moeanyana o mocha.”
103 Empa, kelellong ea hae a hopotse, “Ha kea khona ho 
suthisa Thaka leo kelellong ea ka. U a tseba ke tli’o etsa’ng? 
Ke tla theohela khorong eo A kenang ka eona. ’Me etlare ha A 
kena ka khoro eo, ke tla Mo tšolela maqa, ka ho ntša mohatsa 

ka, likopano tsena, le ho itšoara tjena. Ke tla Mo joetsa seo 
ke se nahanang ka Eena.” U a tseba, khafetsa batho ba loha 
marang-rang a mofuta oo, u a tseba, ka ho utloa ntho feela.
104 Eaba o a iporosola. A theoha a thoba. A hetla morao, tlung, 
le ho bona haeba ho se motho ea shebileng, ea ka ha ho motho 
ea shebileng. Empa koana Rebeka a hloelisitse ka lepatso 
la lehlabaphefo, ho bona seo a se etsang. ’Me ho ena le ho 
khelohela reshurenteng ea hae, a theohela ’nq’a Setarata se 
Lokileng.
105 U a tseba, ka tloaelo u khahlana le Jesu Seterateng se 
Lokileng. Ke hantle. Toka khoebong ea hao! U batla ho Mo 
fumana, tšepahala, eba le ’nete, tsepama ho Molimo le ho 
batho, tsepama ’nq’a moahisane oa hao.
106 Eaba o thoba a theosa ka seterata, kaha a Mo tsebile a tla 
kena ka khoro e itseng ena. A batla a liehile hoseng hoo, kaha 
lifofu tse peli tsa banna li hlokile pholiso, ha re bolelloa ke 
Lengolo, ’me A ba folisitse. ’Me hoba a fihle khorong eo Jesu 
a tla kena ka eona…U a tseba, Bibele e boletse, “A batla a le 
monyenyane seemong.” ’Me hoba a fihle mono, mono keha ho 
eme batho ba itseng ba phahameng, ’me a sa fumane le sebaka, 
ho nyoloha ho Mo bona. Ba eme maboteng le hohle.
107 U a tseba, ntho e teng, eno, ha Jesu a fihla, e hula maikutlo 
le hona. Keha ba fihlile mono, ba itokiselitse ho bina, 
“Hosanna!” ’Me ba…
108 A re, “Joale, mona ha ke na ho bonoa. ’Me ha ke na ho 
Mo bona, kaha A ka tšoha a tsamaea mokhubung oa seterata, 
balebeli ba teetse hare, ’me ha nka ke ka bona Thaka lena. 
Empa ha ke Mo lumele e le moporofeta, hoba ke rutiloe 
matsatsi a boporofeta le matsatsi a mehlolo a fetile.” U a tseba, 
nako ha eso fetohe hakaalo ho tloha mohlang oo.
109 Molimo ha e kile ea eba Molimo, E sa le Molimo. Ha e 
se Eena, ekabeba ha E eso be Molimo. U ke ke oa Mo bitsa 
Molimo oa lekhathe le itseng, ’me e se Molimo oa le latelang. 
Ha A tsofale. Ha A fetole mohopolo oa Hae. O tlameha ho 
tiisetsa liqeto tsa Hae. Ka baka leo, u ka kholiseha mono, seo A 
se buileng, O tla se phethisa. Ke sona se…
110 “Abrahama o lumetse Molimo, a bitsa lintho tse khahlano 
eka hoja li le—li le sieo. Lintho tse bonahetseng li tiile, tse 
bonoeng ke mahlo a hae, empa e ne e le khahlano le Lentsoe 
la Molimo, ’me eena—eena hoba…ha a khone…a se ke a li 
talima. A li bitsa eka hoja li le sieo. A lumela Molimo.” Ha 
a tiisetsa letsatsi feela. A hla a haola le bophelo, lilemo tse 
mashome a mabeli a metso e mehlano, le pele Isaaka a tsoaloa. 
’Me a ’na a ipha matla, ka linako tsohle.
111 Rōna kajeno re ipitsa, ka mohau, le ka lereko le ka peo ea 
Kreste, re le ba fetohang Peo ea Abrahama, ’me ha re khone 

ho tšepa Molimo lihora tse mashome a mabeli a metso e mene. 
Empa Peo ea Abrahama ea makhonthe e tšoara Lentsoe la 
Molimo ’me ha ho letho ho mo suthisa ho lona.
112 Molimo o boleletse Abrahama, mohla a leng mashome a 
supileng a metso e mehlano a lilemo, le Sara a le mashome a 
tšeletseng a metso e mehlano, ba tla fuoa lesea. Khele, ba tloha 
ba iphumanela mamao le maleiri, ba le hlophisetsa. Ke hantle. 
Ho se letho ho ba thiba. Ba e tsebile.
113 Ha feta matsatsi a pele a mashome a mabeli a metso e 
robeli. A re, “U ikutloa joang, Sara?”
 “Ha ho phethoho.”
 “Khanya ho Molimo! Re tlil’o le fumana, leha ho le joalo.”
 “U tseba joang?”
 “Molimo o boletse. Ke phetho.”
 Khoeli e hlahlamang, “U ikutloa joang?”
 “Ha ho phethoho.”
114 “Be, ke mohlolo o fetang ofe ka boholo joale. E morao ka 
likhoeli tse peli.” Ua bona?
 Lilemo tse mashome a mabeli a metso e mehlano, “U 
ikutloa joang, Sara?”
 “Ha ho phethoho.”
 “Khanya ho Molimo! Re tla le fumana, leha ho le joalo. 
Molimo o boletse.”
115 ’Me re ntano ipitsa Peo ea Abrahama. Seo Molimo o se 
buang, Molimo o khona ho se phethisa, ho etsa seo A boletseng 
A tla se etsa. Nka sitoa ho boloka lentsoe la ka kamehla. Le 
uena u ka sitoa. Empa eena O tlamehile, ho ka ba Molimo.
116 Ka hona, re fumana monna enoa a sa lumele hoo, rakhoebo 
e monyenyane enoa oa motse oa Jeriko. A theile khoebo ea 
tonana. A ikhopola a sebetsa hantle. A bone mohau mahlong a 
baprista le a sinagoge. A bone mohaung mahlong a likereke, le 
boKiwanis, le—le mekhatlo e mengata ea letsatsi leo, kamoo re 
ka buang. Le joale, hoo ha ho lekanye Molimo, le hona.
117 Katleho ha e lekanye Molimo, ka mehla. Ka linako tse ling 
e hohlana le hoo.
118 Molimo o boletse, “Mohla u lutseng thotaneng,” ho thualo 
ho Iseraele, e kulupana maling a eona, mohlang oo keha e 
ikemiselitse ho Mo sebeletsa. Empa mohla e ateloang, mohla e 
ikhopolang joalo, keha e sa batle ho amana le Eena ka letho, ea 
Mo nea seholoholo.
119 Esaia u bone mohlala oo ka morena Osiase, hoba Osiase 
ebile monna e moholo ha feela a ikokobelitse pel’a Molimo. A 
sa ithara ka lipolotiki. A lula le Molimo, ’me Molimo oa mo 
sitsa. ’Muso oa hae oa hlahlama oa Salomone ka boholo. Empa, 
mohla a ikakasang!

120 E leng bona bothata ba batho kajeno. Le se lumelle 
mokhatlo oona oa borakhoebo ho qaoa teng, kapa le tla pitika 
leroleng sa ba bang bohle. Batho ha ba fihla moo—moo katleho 
e foufaletsang mahlo a bona Lentsoe la Molimo, ba thotobolong.
121 Osiase e be e le monna e moholo, a mpa a leka ho tlatsa 
malulo a moreri, tsatsi le leng, ho kena le ho chesa libano. Ebile 
moprista e moholo, a teetsoe hare ke mphi ea baprista, a tla 
’molella, “Ha se tšoanelo ho uena ho etsa hoo. U setho feela.” 
122 Hopolang hoo le lona borakhoebo, hape. Rōna bareri re 
hula ka falese re leka ho boloka Ntho e otlolohile. Ha e a 
etsetsoa litho feela. Litho li filoe malulo a tsona, empa sefala 
se khethetsoe moreri ea tlotsitsoeng. “Molimo o beile, ka har’a 
Kereke, o khethetse banna lintho tsena.”
123 ’Me re mo fihlela a inkela libano a kena, leha ho le 
joalo. ’Me eaba Molimo o mo otla ka lepera, ’me o shoele e le 
molepera. Ua bona, ka nako ha re ikhohomosa!
124 Sakea a batla a hohlometse maemong ao. A atlehile. A 
utloana le rabbi. A utloana le lisosaiti. Eaba o a nahana, haeba 
a ka kena khathatsong, o tla tšehetsoa, Sanhedrine e ne e mo 
emela. O ema khorong. Hajoale o tlil’o etsa ho hong. O tla tsoa 
a phepetse Mothaka enoa, a Mo joetse sefahlehong sa Hae, “U 
moporofeta oa bohata. Ha ho letho ka Uena. U mpa u fupile 
bokhoni ba ho bala mohopolo, ho thetsa batho.” Ua bona, a sa 
ka a khefutsa ho bala Lentsoe.
 Le kajeno phoso e etsoa hona moo.
125 Hola Iseraele a etsa hoo sebakeng sa ho etsa seo e se 
entseng, maemo a eona a ka be a ntlafetse kajeno. Empa ba 
kile ba tlameha ho sebetsoa joalo. E ne e loketse ho phethisoa, 
mahlo a bona a foufatsoe, re tle re fuoe sebaka. Holane ho sa 
ba joalo, re ka be re eme kae? Lemohang.
126 Empa eareha a fihla mono, a iphumana a sa bone letho. 
Ha a bone seterata, ho phuthehile batho ba bangata haholo, 
hohle. A ntoo nahana, “U a tseba ke’ng? O tla nyoloha…Ha 
ba mpolella, Rebeka o mpoleletse, seno, kajeno, O tla ea ja 
ha—ha Lavinski.” Ke tšepa Lavinski a le sieo mona. Empa, 
reshurente ea hae, mophehisane le eena. Uh-huh. Ka hona a 
il’o jela reshurenteng ea hae, mohlomong. “Ka hona kea tseba, 
ho fihla moo, re tla tlameha ho theoha, re khelohe re tsoa ka 
Seterata se Lokileng mona, ho theoha ka Allelua Avenue,” re 
ka se bitsa joalo.
127 Ke mabitso a maiqapelo, ke mpa ke a bitsa ho lekisa 
terama ea ka. “’Me mona re tlameha ho ja mothinya, re tsoa 
Seterateng se Lokileng, ho kena Allelua Avenue.” Tiisetsa 
seterateng seo haleletsana, ’me u tla fihla Allelua Avenue. Lula 
u tsepame feela.
128 Ka hona a theoha, ka potlako. A re, “Ke monyenyane ka 
seemo.” A ikinne: litelu tsa hae li phophothiloe li lepeletse; ho 



SAKEA, RAKHOEBO 15

ipona a nyanyalitsoe hamonate; manala a hae a tšasitsoe bo. 
A eme koung, ho re, “Ke tla Mo bona ha A feta, ’me ke tla Mo 
bolella seo ke se nahanang ka Eena ka nako ha A feta.” Ka 
baka leo o eme koung.
129 ’Me a ntano nahana, “U a tseba ke’ng? Sehlopha sona 
seo se tla Mo sala morao. Ba tla fihla mona hantle, ’me feela 
ba tla…Ke monyenyane, nke ke ka Mo bona, ka hona ho 
ema mona ha ho nthuse ka letho. Mona ha ke molemong ho 
feta tlase mane. ’Me, u a tseba, u a lumela ke tla etsa’ng—ke 
tla etsa’ng? Mona ho eme sefate sa sikamora, ka hona kea 
kholoa nka hloella sefateng sena sa sikamora. ’Me ke hona 
ke tla Mo bona, ke be ke Mo talimisise ha A feta. Mona 
holim’a sefate A ke ke a mpona. ’Me lekala le teng le tsoang 
mono; ’me ke tla lula holim’a lekala leo ke Mo shebe ha A 
hlaha, le ha A nyamela. Ke tla le hlaba ka mahlo Thaka 
lena.”
130 ’Me ka hona, ntho ea pele u a tseba, a qala a lekanya 
bophahamo ba lekala la pele, ’me le batla le le hojana ho 
nanabeloa.
131 U a tseba, bonneteng, khato ea pele e batla e le hojana 
le uena ho e nanabela. Re tlameha ho e amohela ka tumelo. 
Yeah. E hlola kelello ea motho ho e hlalosa. U ke ke ua 
hlalosa Molimo. Haeba u etsa, ekabeba ha A hlole a amoheloa 
ka tumelo. U tlameha ho Mo lumela. “Ea tlang ho Molimo o 
tlameha ho lumela hobane O teng, le hobane ke Moputsi oa ba 
O batlang ka ho loka.”
132 Koana re fihlela mothoana ea seriti enoa, e mong 
oa borakhoebo ba motse, o itse, “Joale, ke tla nyoloha 
joang?” Koana ba thotang matlakala ba eso fihle hoseng 
hoo, ’me koung ho eme meqomo e ’maloa, e tletse—e tletse 
likhoerekhoere tsa motse. Ka baka leo ba…A re, “Ha nka 
fumana moqomo oo, nka nanabela ka qhautsa lekala leo.”
133 Ho a makatsa, kamoo Molimo o susumetsang batho 
ho etsa ka bosaoana. Ka baka leo, empa, u a tseba, haeba 
u ikemiselitse u batla ho bona Jesu, u tla etsa ka bosaoana, 
haeba u ikemiselitse u batla joalo; u a—u hlile o tšepahetse, u 
hlile u batla ho tseba se amanang le Lona.
134 ’Me e ne e le mohopolo oa Sakea oo. A batlile ho fumana 
na sena sohle ke’ng, esale a se utloa. Ka hona o re, “Joale ha 
ho motho haufi, ke tla nanya ke koatole moqomo oa lithōle 
ke o hulele mona, ’me ke hloelle e—e sefateng mona. ’Me nka 
hloella lekaleng la pele, ’me ka okamela holim’a—holim’a 
seterata ha A feta.” Empa a sa qala feela ho hula moqomo, 
oa mo imela haholo ho o hula. E batla e monna ea 
mokhutšoane, a le monyenyane ka seemo. Ntho e le ’ngoe ho 
etsoa, he, o tla tlameha ho o kanyapa. Joale, keha a apere 
liaparo tsa hae tse ntle.

135 Le a ’mona na Diabolosi o sebetsa’ng? O ipatlela feela ho 
ribeha sohle tseleng ea hao. Hore a—tle a thete sohle, pelaelo 
ka ’ngoe, sepha ka seng seo a ka se khonang, ho u thibela ho 
bona ’Nete. O hlile o bokhoni ho etsa hoo.
136 “Ke apere liaparo tsa ka tse ntle,” ekaba o itsalo. “’Me 
mona, ke—ke, ha nka kanyapa moqomo oo oa matlakala, ke tla 
hlekemana.”
137 U a tseba, batho teng ba hopolang, ba ka silafatsoa ke 
ho lula sebokeng se kang sena, har’a sechaba le likhalala tsa 
motse. Empa ha u hlile o ikanetse ho bona Jesu, u tla tla, le 
hona. Ke hantle. Ka hona, ntho e ka etsoang e ’ngoe to, ha 
monna a ikanetse ho bona Kreste, ha ho letho ho mo thibela.
138 Eaba o inama a kanyapa moqomo oona oa matlakala, ’me 
ke enoa a etla. Hang ka nako eo a o hamaretseng ka liphaka 
tsa hae, hamonate, khoneng ha bitoha baphehisane le eena, 
ba babeli kapa ba le bararo ba bona. Ha thoe, “Be, shebang 
Sakea. O fetotse maemo a hae. Joale o sebeletsa motse.” Ke 
kholoa sefahleho sa hae se hlile sa tlerefala.
139 Kea ipotsa, bosiung bona, hola mong’a hao a ka kena a 
bona bang ba lona borakhoebo mona, ba lutse kopanong e 
kang ena e bitsoang “bathethehi-bahalaleli,” ebe sefahleho sa 
hao…Be, u se u ikentse setlama se le seng, u ka mpa ua itulela 
ka khutso joale. Sakea o se a o hamaretse liphakeng tsa hae; o 
se a ntšitse mosi ka lengope. ’Me le uena u se u kene ka mona, 
u ka hla ua lula ka khutso, ua tsoella ka eona, ka mono ho lula.
140 Keha a sikile moqomo oa lithole ka liphaka. Ntho ea 
tonana ho rakhoebo bo! Ke enoa a etla, sefahleho sa hae 
se tlerefetse. ’Me ba ntse ba re, “Be, u tseba, Sakea?” U a 
tseba, e ne e ingoaea ka la morao, khoebo e qauoe, ka hona a 
iphumanetse. Ho re, “Ke enoa. Joale o sebeletsa motse. Kea 
tseba, khoebo ea hae e mpe, bonang mosebetsi a o thotseng.”
141 O ne a ikanetse ho bona Jesu, ho sa natse. A utloetse ka 
eona, ’me a batla ho itsebela ka boeena.
142 Ho ’na ekare ho Molimo mang le mang a ka futsa maikutlo 
ao. Ha u kile oa utloela ka Eena, iphumanele. Ha A shoa. O sa 
phela, hakaalo tulong ena bosiung bona ka mona mokana A entse 
mabopong a Galilea. “Bonang, ’na Ke na le lona ka mehla, ho isa 
bofelong ba lefatše. Mesebetsi eo Ke etsang, le tla e etsa le lona.” 
Ha ho se joalo, e ne e le Messia oa bohata; E ne e se e—e Messia 
Ea neng a tla fihla. Empa haeba A baballa a bile a boloka pallo 
ea Hae, esale Eena Molimo o Itsebisang batho. O tla tlameha ho 
etsa tseo A li entseng. Lintho O li sebetsa joalo. O tla tlameha ho 
Ipontša kamoo A kileng a etsa. Baheberu 13:8, Pauluse o bua le 
Bajuda, o itse, “Jesu Kreste eena maobane, kajeno, le ka ho sa 
feleng.” Ka baka leo, O tšoanela ho sebelisa molao oo, ka matla 
ona ao, ho tšoana ka tsela eohle A kileng a ema ka eona. Le kajeno 
O tšoanetse ho tšoana.

143 Linako tse ling, re bona mesebetsi ea Molimo, ke e tseba e 
tsoakiloe le boikaketsi. Ha u thola dolara ea moshaqane, hoo ho 
re’ng ho uena, lona borakhoebo? Ana u tla tela? Ana u tla ntša 
chelete eohle bankeng u e lahlele ka har’a—ka har’a noka hoba 
u fumane dolara ea moshaqane? Dolara eo ea moshaqane e supa 
dolara ea makoma e bopileng eo. ’Me Pentekosta e tletse boipeho 
ba nama. Empa e bolela’ng? Ea makoma e teng ’nq’a e ’ngoe. Ke 
motho ea lekang ho etsisa ntho ea makoma e tšoeroeng ke motho 
e mong. Ke setlankana sa lijo feela. E hotolotsoe Nthong ea 
makhonthe, ka mor’a eona, eo motho a lekang ho e etsisa.
144 Ka hona re fumana, Sakea a thonaka moqomo oa hae oa 
lithole. ’Me bahlolisane le eena ba theosa ka seterata, ba mo ja 
litšeho. Empa ha ea etsa phapang ea letho. O ne a ikanetse ho 
bona Jesu. Ke hona a ka hlahisang mohopolo ka Eena.
145 Re ka arubetsoa ke maikutlo ao har’a rōna, hola re 
ka ikemisetsa, ho fumana na Hona ho bolela’ng, haeba e le 
’Nete. “Ha Molimo e fela e le Molimo, le Mo sebeletse.” Elia 
moporofeta o itsalo, qhooeng ea Thaba Karmele. “Ha Molimo 
e fela e le Molimo, le Mo sebeletse. Ha Baalime e le Molimo, le 
mo sebeletse.” Efela ha Jesu Kreste a sitoa ho Itlaleha mokana 
A entse ka mehla, ekaba ha A tsoha bafung.
146 Haeba re leka ho aha batho holim’a boipiletso ba 
saekholoji, holane re ka ba fetola ho furalla Methodise ho 
fallela ho Baptise, kapa Baptise ho fallela ho Mapentekosta, 
ke’ng? Ke khahlakhahla ea saekholoji. Ke hantle.
147 Molimo o phelang O hlotseng maholimo le lefatše esale 
’Mopi ka ho tšoana. Esale Oona, ka molao, oona Molimo esale 
e le Oona. Ke thabile haele moo ke bone Molimo pele kereke e 
nqhautsa, ho tseba hobane tse Joalo li ne li le teng.
148 Ke bona likhang tsa bona, le liqabang, le ho melumalumo. 
Esale ho lutse joalo, hohle. Ba ne ba hlaheloe ke hona hoo, 
hohle ho haola le Lengolo.
149 Empa thaka lena la mothona a batlile ho bona Jesu, a bile 
a ikanetse ho etsa hoo. E le rakhoebo, ’me a batlile ho tsamaisa 
khoebo ka toka. Ka hona, eena, boikemisetso ha bo kena ho 
eena…Mohatsa’e hae, a ntse a rapela, ’me thapelo ea Rebeka e 
mo setse morao. ’Me le chang lena la tlameha ho hloa sefate. A 
tlameha ho ingoaea a nyoloha…
150 Ke ne ke sa rialo. Ke puo ea Boroa eo, ea ho “ngoaea.” Ba 
tsebang ho “ngoaea sefate” ba bakae? Be, athe MaKentucky a 
makae mona le hona?
151 A tlameha ho ngoaea a nyoloha sefate, ho nyoloha sefate. 
’Me ke enoa, o lutse holimo mono har’a sefate, a hlakola 
matlakala seaparong sa hae se secha; a hlomola liphatsa 
mangoleng a hae le matsohong, ka nako ha a hloa sefate. Empa 
ho sa natse se hlahileng, a ikemiselitse ho bona Jesu. ’Me ha u 
hlile u…

152 Nkutloeng. Ha u hlile o ikanetse ho Mo bona, ha u tsotelle 
na u tlameha ho feta’ng, nyatso e kae, seo batho ba se buang. 
U batla ho bona Jesu, u tla etsa sohle ho Mo bona. U tla emela 
lekhathe la hao ho fihla. U tla etsa hohle ho u tlamang, feela 
hore u tle u Mo bone.
153 Bothata ba eona, kajeno, ha ba nyoroa ka ho lekana. Ha 
ho lenyora le tlala e lekaneng bathong. Ke lumela kereke e 
tlameha ho nokoa ka letsoai ho feta.
154 Letsoai le fehlaa lenyora. Letsoai ha le noka le hlahisa 
tatso. “Empa akare ha letsoai le tapa, ha le sa na molemo,” 
empa le fetohile mokhatlo. Ke hantle. Empa u tlameha ho 
fumana tatso ho lona. Tatso ke letsoai, matla.
155 Motho ha a bona Kreste ea phelang ka ho uena, o tla 
nyoreloa a batle ho tšoana le uena. Hoo ho tla mo bontša Jesu 
ka ho uena, ho mo bontša Molimo.
156 Moshe ba mo tsebile joang e le oa Molimo? [Sekheo 
lebanteng—Mong.] ’Me ba tsebile Molimo o ena le eena.
157 Joale rea lemoha, mokana Petrose a buile ka Letsatsi la 
Pentekosta, ka hoo, “Lona banna ba Iseraele, kamoo le…” A 
qosa moloko oo ka ho thakhisa Mora Molimo. Ho re, “Lona…
Jesu oa Nazaretha, Monna ea supiloeng ke Molimo har’a lona, 
a netefatsoa ke Molimo, ka lipontšo le meeka eo Molimo a e 
sebelitseng ka Eena; le nkile Mong’a Bophelo, ka matsoho a 
bokhopo, la ba la thakhisa.”
158 Ana Nikodema ha a hlalosa maikutlo a bona ka ho loka? 
E ne e le seriti sa bochaba ho fetoha setho sa ho hong, se ba 
thibetseng ho bona Jesu. Ha thoe ho Eena, “Rabbi, rea tseba 
U Moruti, ea tsoang ho Molimo, hoba ho se motho ea ka etsang 
lipontšo tsena Molimo a se ho eena.” Ba e lemohile. Empa ka 
baka la seriti sa bochaba, ba soabela ho e amohela.
159 Ba tlamehile ba be ba etsisitse monna oa sefofu ea 
folisitsoeng ke Jesu.
 Ba itse, “Monna enoa ke moetsalibe.”
160 A re, “Ho a makatsa. Lona, baetapele ba letsatsi, athe ha 
le tsebe moo Monna enoa a tsoang teng?” Ha thoe, “Hore Ke 
moetsalibe kapa che, ha ke tsebe. Empa ke tseba ntho e le 
’ngoe ena: ke na be ke foufetse, joale kea bona.” Ke eona. O 
tsebile ntho e le ’ngoe eo.
161 Ke rata bopaki bo tiileng ba banna ba emang har’a batho 
’me ba re, “Kea tseba ntho e teng. Ntho e etsahetse ho ’na.”
162 Mokana ke lekile ho bua ka khaitseli oa bammala, “Ha 
ke seo ke se batlang, kapa seo ke tlamehang ho ba sona, empa 
koana kea tseba ha ke seo ke ’nileng ka ba sona.” Ntho e kile 
ea mo tšoara.
163 Sakea, ea lutseng holimo mono, a silafetse bo, a lutse 
holimo mono. ’Me u a tseba…

164 Le nkutloe. Banna ba lumelang Molimo, ba kena 
litšilafalong, le hona. Ba etsa lintho tse hohlanang le temalo ea 
letsatsi.
165 Utloang Moshe. Tsatsi le leng, molisa oa linku. Mohlabani 
oa senatla Egepeta, ho loela batho ba habo, ’me a hloleha. 
Eaba o fetoha molisa oa linku, lilemo tse mashome a mane. 
Leqheku le tiileng la monna, a lula fatše, mothaka ea lokileng, 
a fumana mosali le lesea; Sefora, Gershome. Joale rea elelloa, 
hoba Molimo a mo fumane, ’me a bone Molimo sehlahleng sa 
tukileng, tsatsi le hlahlamang a palamisa mohatsa’e mulete, 
lesea le lutse nokeng ea hae. Matšoala a masoeu a fokaela. 
Molangoana o khopo letsohong la hae, a tataisa mulete ena; 
moea o foka. Hloho ea hae e lefatla e phatsima, letsatsing le 
chesang, a theohela Egepeta.
 Motho a ka a re, “Moshe, o etsa’ng?”
166 “Ke theohela Egepeta, ho hapa.” Hlaselo ea monna a 
le mong, empa o e khonne. Hobane’ng? Molimo o mo laetse 
hona. Ke lona lebaka. Ua bona, e bonahetse—bonahetse e le 
bohlanya. Athe, monna eo o kile a baleha tulong eo, joale o 
khutlela hantle teng.
167 Ba joalo batho ba fumanang Molimo, ba ikemiselitseng ho 
Mo bona.
168 Ke enoa o lutse. Ka mora nakoana, a nahana, “U a tseba, 
Rebeka o itse ho ’na Monna enoa e ne e le Moporofeta. Ke hlile 
kea e belaela. Ha ke e lumele. Ha ke lumele baporofeta ba 
letsatsi lena ba teng. Holane ho le joalo, moprista oa ka a ka be 
a mpoleletse ka eona. Moprista oa ka ke e mong oa bahlanka 
ba Molimo, a ka be a mpoleletse ka eona.” Hoo ho hotle.
169 Empa, ua bona, ha ho mohla borapeli bo hlophiloeng ba 
lefatše bo kileng ba amohela lenqosa le tsoang ho Molimo, le 
ka mohla. Ana Jesu ha a rialo ho bona, “Bafarasi lifofu ting, le 
khabaisa mabitla a baporofeta, athe ke lona le ba kentseng ho 
oona. Ke ofe har’a baporofeta bao Ntate a ba rometseng, le sa 
kang la mo bolaea la mo kenya lebitleng, ka hobane a supile ho 
tla ha Ea Lokileng?” Ua bona?
170 Mono, hape, rea fumana, ke enoa, o lutse holimo mono. U 
a tseba ke’ng? Ke kholoa terama ena e sa ke bosaoana, empa 
ke tlil’o mo nahana a itse, “Joale, bea butle, ha Thaka leo le 
ka tšoana le mpone ke lutse lekaleng lena!” ’Me eaba o lula 
makenong a makala a mabeli. ’Me eaba o lutse mono, o ntse a 
nahanne.
171 Ke tulo e ntle ho lula eo, moo litsela tsa hao le litsela 
tsa Molimo li teanang. Ke tulo e ntle ho e nahanisisa. ’Me 
ke tšepa mang le mang ka mona, ea eso teane le Eena, le ho 
itseba u hlile u tsoetsoe labobeli ke Moea oa Molimo, u lutse 
lekaleng leo bosiung bona. Empa, lona borakhoebo, kea tšepa 

le lutse moo re lekang ho tlaleha Sakea a ne a lutse teng, 
holimo sefateng sa sikamora, makaleng a teanyang litsela tse 
peli, ea hao le ea Molimo.
172 ’Me a re, “U a tseba seo ke kholoang ke tla se etsa? Ke tla 
hula mahlaku ana mona ke ikhakanye.” A nto ikhurumetsa 
ka botlalo. A itšiela lesobana ho hlolisa, u a tseba, lehlaku le 
le leng, a ka le theolang, le ho re, “Ke tla Mo bona ha A hlaha, 
empa Eena a ke ke a mpona. A ke ke a ntseba holimo mona.”
173 Eare a sa lutse mono, haisa-isa, a ntse nahanne, eaba lerata 
le hlaha koung.
174 Ho a makatsa, empa, hohle moo Molimo o leng teng, ekare 
larata le le ngata. Ho a makatsa, empa ke eona.
175 U a tseba, Esaia, ka har’a tempele, ka mora lefu la Osiase, 
a le tlase mono. ’Me a utloa lerata, le tempele eohle e reketla. 
Metheo ea rutluloha malulong a eona. ’Me ha hlaha Mangeloi, 
Lirafime, mono, e leng Likerubime, tse chesang sehlabelo, 
ho hlekela ea bakang tsela e eang aletareng. Lihloliloeng tse 
kholo tseo, tse fetang Mangeloi ka boholo, mapheo a Tsona a 
koahetse lifahleho tsa Tsona, le mapheo a koahetse maoto a 
Tsona, li fofa ka mapheo a mabeli, li hoeletsa, “U a halalela, u 
a halalela, u a halalela, Morena Molimo o Matlaohle.”
176 Efela ha Lengeloi le khurumetsa sefahleho sa Lona se 
halalelang, ho teana le Molimo, re tla nka tumelona joang 
ra ikhurumetsa ka eona? Ho tla qosa Mali a Jesu Kreste ho 
re khurumetsa, ke moo re leng bara. E seng feshene ea sena, 
kapa feshene ea sane, empa Mali. Molimo ha esale…’Nqalo 
ea Hae feela ho teana le motho ka setsoalle ke tlas’a Mali a 
tšolohileng, moo lefi la Bophelo…
177 Sehlabelo sa khale tlas’a e—e molao oa Mosaiki, ba tlisitse 
phoofolo. ’Me ereha ba pshatla sele ea mali a phoofolo ena, 
konyana, morapeli o ne a rapela. Empa bophelo bo leng ka 
ho phoofolo bo sitiloe ho khutlela ho morapeli, kaha e ne e le 
bophelo ba phoofolo bo se nang soule. ’Me bo ne bo sitoa ho 
khutlela holim’a morapeli. Ka baka leo e ne e le e—e sekoahelo 
feela. E le nqalo e tiisetsang ho fihlela nako e baliloeng.
178 Empa mohla mothapo oa Emmanuele o no o pshatloa, 
Jesu e ne e se Mojuda leha le Molichaba. Ua bona? Botona bo 
ntša lefi ka hemotlelobine, ’me sele ea mali e tsoa botoneng. E 
tšehali…
179 ’Me lona batho ba Katolike, ha ke le hanyetse, empa lea 
’mitsa, “Maria, ’m’a Molimo,” Molimo a ka ba le ’mè joang? E 
ne e le seqhotsisi feela.
 U re, “Be, lona—lona lehe le tsoa ho mosali.”
180 Empa lehe ha lea tsoa ho Maria. Ha lehe le tsoile ho Maria, 
maikutlo a ne a tlamehile ho hlaha. Shebang moo le beang 
Molimo teng. Molimo o li bopile tse peli lehe le sele ea mali.

181 E ne e se Mojuda leha e le Molichaba. E ne e le Molimo, le 
letho ka tlasana. E ne e le Molimo, o bonahetseng ka nama. Na 
ha A rialo, re balile Mangolong, ho re, “Molimo o no o le ka ho 
Kreste, a busetsa lefatše ho Oona”? E ne e le Emmanuele. O 
boletse, “Ho ’Na, ea…”
182 O buile Mangolong mona, ke rialo, “Ke mang ea ka 
Nqosang ka sebe? Ebe Ke hlolehile kae ho etsa se ngoliloeng ka 
’Na? Batlisisang Mangolo. Le re le ruile Bophelo Bosafeleng, ka 
ho A batlisisa, athe ke Oona A Mpakang. ’Me ekare ha Ke sa 
etse mesebetsi ea Ntate oa Ka, le se ke la lumela ho ’Na. Empa 
ekare ha Ke etsa mesebetsi, leha le sa lumele ho ’Na, le lumele 
mesebetsi eo Ke e etsang, hoba e a paka na Ke Mang.”
183 Oh, kamoo Mokreste a haelloang kajeno, ke monyetla oo 
Molimo a mo neileng oona, le ka lintho tsa Bibele! Kamoo nka 
ratang ho qotsa thero mono! Nako ha e ka ke ea e lumella.
184 A utloa lerata. A phahama. A re, “Be, ba tlang bao ebe e le 
bathethei-bahalaleli bao.” A liha lehlaku, a ema motsotso. Ka 
mora nakoana, a elelloa, ba hlaha koung.
185 Kapele e tšoanetse ebe ebile mothohali, thaka la 
sephankha. Kea ’mona, thaka le batlang le fafohile, le sephara, 
le mahetla a otlolohileng, a batla a le lilemo tse mashome a 
tšeletseng a metso e mehlano, a tsamaea ka lere letsohong 
la hae. E tšoanetse ebe ebile eo re ’mitsang, A mo bitsitseng, 
“Simone,” a ba a mo rea lebitso le leng la Petrose, e bolelang 
“maipolelo,” kapa “lejoana.”
186 Ka morao, A likiloe ke banna ba leshome le metso e ’meli. 
Batho ba tsoa ba matha, ho ama e—e Rabbi ha A feta. Ke ba 
utloa ba re, “Le se ke la ama Rabbi. O khathetse. O rerile 
bosiu bohle. Molemo o tsoile ho Eena. O chele lentsoe, ke ho 
bua. Le se ke la ama Mong’a rōna. O tšoanela ho theoha joale. 
O tšoanela ho ja lijo tsa Hae. Ke nako ea Hae ho ja. ’Me le se 
ke la Mo ama hleng. Emellang koana, lona, hleng, le lumelle 
Rabbi a fete.”
187 Ke enoa O eme. ’Me eareha Sakea, rakhoebo oa rōna e 
monyenyane oa Jeriko, eitseha a hlaba Jesu ka mahlo la ho 
qala, A shebeha a fapane le monna ofe eo a kileng a ’mona.
188 Ha re rothetseng nthoana mona. Ekaba mofumahali e 
mong o tsoile ka lesea. Sakea a talima ka ’nq’a ena, ho bona 
na ke mang. “Oh, ke sa hopola mohla ngaka e fihlang lapeng 
tsatsi le leng. Keme mono mohla moprista a emeng mono, 
hape. Ngaka ebile e re, ‘Ngoana a ke ke a phela. Le kenyeng 
phaposing le koale mahlafi kaofela. Le se ke la lumella 
moea ho kena.’ ’Me lelapa leo le hlaha ke lena le utloetse ka 
Monna enoa oa bohata, ea Ipitsang Moporofeta oa Galalea. 
Ho nyolohela koano, le ho tlisa lesea leo, khele, sena, molao 
oa motse o tlameha ho Mo kola. Ke tla e hlokomela, ha re 

kopana, lekhotla. Re tla batlisisa haeba monna, ea salang ntho 
e hlaha e kang eo morao, a ke ke a qhautsoa na. Kelello ea hae 
e hlakane.” 
189 ’Me ke bona monna ea tsoang a matha ho re, “Mona ke 
tšoere ngoana ea shoang, monghali. Ana u ka re Moporofeta a 
mo ame feela? Kea lumela Ke Moporofeta oa Molimo. Ke Mo 
bone likopanong tse ling, ’me ke utloile tsa Hae, ’me kea tseba.”
 “Che. Ke mohau. Ba bangata haholo.”
190 Empa, ka mor’a nakoana, ha tsoa mosali e monyenyane, 
a sikarile lesea, bophelo ba lesea bo khaohile. “E re A le ame 
feela. Ke phetho seo ke se batlang. Kea Mo lumela. Kea lumela, 
haeba A ka ama lesea!”
191 “Re ke ke ra etsa hoo, mofumahali.” A eme thokoana le 
bona, koana, eaba O a ema.
 ’Me ke bona Sakea a phetla lehlaku a nyarela.
 Ha thoe, “Tlisa lesea mona.”
192 Eitseha ba tlisa lesea mono, ’mejana feela, o futhumetse, 
o chesa haholo. Ba phetla masela. A le bea menoana ea Hae 
holimo. ’Mè a eme mono, ka mahlo a matle a hae, a Mojuda. 
Likeleli li rotha marameng a hae. Le ntate a eme mono, a 
phahamiselitse matsoho a hae sebakeng, a lumela. ’Me A 
bea menoana ea Hae holim’a lesea, eaba feberu e a mo lesa. 
Mothoana eo a tlola liphakeng tsa ’mè a tloha a theoha ka 
seterata.
193 Sakea a fetola mohopolo oa hae. “Monna enoa o na le 
ntho ea makhonthe. Empa, ke mpe ke ele hloko. Ke lule ke 
ikoahetse ka lehlaku, A tle a se ke a mpona. O tlil’o feta le 
mona.”
194 Ha u ke u hlaba Jesu Kreste ka mahlo a ’nete eaba u 
ituletse u tšoana. Ntho e fapaneng le banna ba bang bohle e 
teng ho Eena. Ha u ka Mo utloa a bua, u tla itšoanela le masole 
a Roma, “Motho ea buileng tjena ha eso fumanoe.”
195 Baprista ba buile ho hong. Semelo sa motho se sa 
itšoanela. Le kajeno se re apere. Motho o boka Molimo ka 
tseo O li entseng, a shebeletse seo A tla se etsa, a ntano 
nyemotsa seo A se etsang. Ke semelo sa motho feela. Semelo 
seo esale se le teng.
196 Empa hang ha motho a sheba, Jesu Kreste, ha a hlole a 
tšoana, a ka Mo bona a bonahatsoa.
197 Ka lona lebaka leo, ha u tiisitsoe ka Moea o Halalelang, 
tiiso e itšupa mahlakore bobeli a pampiri, ha u etla leha u 
tloha. Ba bona motsamao, puo, Bophelo ba Kreste bo halima 
ka har’a hoo, bathong ba Hae. Ebile morero oa Hae oa lefu, 
Kereke e tle e ntšeletse mosebetsi oa Hae. Empa re ipofile 
seshobeng sa ’nyee. 

198 Joale rea lemoha, eare A sa theoha, a lepella ka seterata. 
Sakea a phahamisetsa lehlaku la hae holingoana, a batla 
ho Mo shalima ka nepahalo ha A feta. Joale u koahetsoe ka 
botlalo, o ikhakantse ka bokhabane. Haisa-isa, a tlameha ho 
phahama tjena, ho sheba. Jesu o ne a feta hantle tlas’a hae.
199 Eare feela ha A feta, Jesu a ema, a lelala, ho re, 
“Sakea, akōfa. Theoha sefateng. Kajeno Ke tla kena ha hao 
ho ja tinare.” Ha se le phapang! A tseba hoba eo e ne e le 
Moporofeta eo Morena Molimo a mo hlahisitseng. A sa mo 
tsebe a le sefateng feela, empa le ho tseba lebitso la hae.
200 Bibele e boletse, “Lentsoe la Molimo le bohale ho feta 
sabole e leolitsoeng ’nq’a tse peli, le hlaba ho fihla koana, 
mokong oa lesapo, ’me ke Mosenoli oa merero le mehopolo ea 
pelō.” “Lentsoe le ne le le tšimolohong, ’me Lentsoe le ne le 
ho Molimo, ’me Lentsoe e ne e le Molimo. ’Me Lentsoe le ne le 
etsoe nama la aha har’a bona. ’Me re Mo bohile, ea Tsoetsoeng 
a ’notši oa Ntate.”
201 E ne e le Eo, Lentsoe la Molimo, le bonahetse ho Sakea 
enoa. A theoha a tsoa sefateng, ka potlako, ho baka.
202 Sakea, lona borakhoebo bosiung bona, le hopole, u ke ke oa 
ipata tlas’a mahlaku a feiga. O tseba moo u lutseng ka nepo. O 
a u tseba. O a tseba na u mang. O tseba lebitso la hao. O tseba 
morero oa hao mona. O tseba sohle ka eona. Ke hantle.
203 ’Me rōna ba kopaneng le Eena, re Mo tseba, re fetohile 
barutuoa ba Hae, re tseba seo A leng sona le seo A se etsetsang 
batho. Rea Mo tseba o itulela a itšoanela.
204 Sakea a theoha, mohopolo oa hae o e le oa pako. A re, 
“Haeba…Morena, haeba ke qhekanyelitse motho, ke tla e 
lefa. Ke tla nka chelete ea ka; ke tla abela mafutsana.” Ua 
bona, a se a fumane Perela eo e thekothata. A sibolotse ho 
fetang khoebo ea hae ka boholo. A sibolotse ho hong, ho Hong 
hoo ho itseng.
205 Le batho bohle ba ntse ba leka ho sibolla ho hong. Empa 
ekareha u lahleheloa ke Bophelo Bosafeleng, tšibollo eohle 
ea hao e u thusitse ka’ng? Letlotlo le fetisang ka boholo ho 
fumanoa ke motho ke ho fumana tokoloho.
206 Mokana ke boletse, Testamente ea Khale, mohla sele ea 
mali a konyana e ne e taboloa, e sitiloe ho khutlela holim’a 
morapeli, a tloha ka takatso eona eo ea sebe ke hona. Empa 
lebakeng lena, mohla, ka tumelo re beang matsoho a rōna 
holim’a sele ea Mali e tabotsoeng mane Kalvari; e seng ea 
Mojuda, hape e ne e se sele ea mali a Molichaba. E ne e le 
Mali a Molimo, ’me Bophelo bo tsoang mono bo khutlisetsa 
Bophelo ba Molimo ho rōna, e leng Bophelo Bosafeleng. Mono 
ho sebelisoa lentsoe la Segerike, Zoe, e bolelang, “Bophelo ba 
Molimo ka Boona,” ’me bona Bophelo bo nong bo ahile ka ho 
Kreste, etsoe e ne e le Molimo.

207 ’Mele e ne e le Monna, ehlile. Empa Molimo, ’Mopi, O 
bopileng monna oa pele! O tsoile kae haeba A sa mo bopa? 
Molimo, ’Mopi, a sa thusoe ke letho, o bopile Adama. Molimo, 
’Mopi, o bopile Monna, Kreste Jesu, Mora oa Hae, ka popelong 
ea Maria. ’Me E ne e le Emmanuele. ’Me enere mohla sebe…
208 Hase hoba A ne a tlameha ho shoa; ke Eena ea bo beileng 
fatše. Empa hobane sebe se kile sa otla, lerumo le hlabileng 
pelo ea Hae, eaba ho etsahala ho hong. Bophelo bo khutlela 
holim’a morapeli. ’Me ke’ng? “Ke moo re sa hloleng re rua 
takatso ea sebe,” mongoli oa Baheberu o rialong. “Takatso ea 
sebe e timetse.” Ke moo, joale re lokolohileng.
209 Sakea; eitseha ba bona Jesu a hloa Golgotha, ho thakhisoa.
210 Ntle le pelaelo esale Liabolosi a Mo belaetse. Liabolosi o 
Mo belaetse mohla a Mo bonang la ho qala, mohla A kenang 
lefeelleng, hoba Moea o Halalelang o theohele holim’a Hae. O 
itse, “Ha U le Mora Molimo, re bontše mohlolo. Fetola majoe 
ana bohobe.” Liabolosi eo ha eso shoe. “Mpontše mohlolo.”

 Jesu o itse, “Ho ngoliloe, ha thoe, ‘Motho a ke ke a phela ke 
bohobe feela.’”
211 Mohla ba Mo tšoarang koo serapeng, sehlopha sa Liabolosi, 
masole ao a Roma, ba Mo tlama matsoho ka mora Hae, a ntano 
Mo bata sekotlong ka mahlaka le ka mehatla e robong ea 
katse, ho fihlela ho phethiloe boporofeta ba baporofeta. “Athe 
O hlabetsoe makhopo a rōna, a tetekoa ka baka la bokhopo 
ba rōna, kotlo e re tlisetsang khotso e Mo oetse holimo, ’me re 
folisitsoe ka maqeba a Hae.” ’Me eare A sa iname…
212 ’Me masole a thatela hloho ea Hae ka kobo, ba Mo tlera hloho 
ka leqala. ’Me ba le fapanyetsana, ha thoe, “Ha U le Moporofeta, 
re bolelle ea U tlerileng. Re tla U lumela.” Sesomo seo, likhohlela 
tsa masole a tahiloeng li manne sefahlehong sa Hae!
213 Liabolosi a re, “E ke ke ea eba Molimo oo. Le moporofeta 
e ke ke ea eba eena. Ke moqhekanyetsi.” Ntle le tsebo ea hoba 
Lengolo le tlameha ho tlatsoa.
214 Re Mo bona a hloa Kalvari ke hona, Mo talimeng. Mokhupi 
ona ke o batla o chabetsoe ke pono ea Hae. Ha re khutleleng 
morao, lilemo tse makholo a leshome le metso e robong tse 
fetileng, nakoana feela, le nkalime maikutlo a lona. Lefifi le 
aparetse Jerusalema. Hobaneng? Lihlabelo li latoloa ke Jehova. 
Ntho e mothating oa ho hlaha. Eare mali a sa chesoa holim’a 
aletare, Molimo oa a hana. Sehlabelo sa makhonthe se ntse 
se nyoloha ka seterata. Ke utloa ho hong ho kolokoteha. Ho 
nyareleng, ho tsamaea sefapano seo sa khale se makukuno, tlas’a 
kahlolo ea lefu ea Maroma, holim’a Monna ea sa etsang letho.
215 ’Me kapele ke bona ho qhatsoha mosajana, ho thoe, “O 
entse’ng haese ho folisa bakuli lona le ho tsosa bafu?”

216 Motho a mo jabela sefahleho, ha thoe, “Le ka lumela 
mosali eo joang pele le lumela moprista oa lona? Matjoing 
koana ka Monna ea joalo!”
217 Shebang seaparo sa Hae. Mathebana a makhubetsoana a 
holim’a sona, ka sekotlong. Ere A sa hloa leralla ho ea pejana, 
mathebana ao a ntse a hola a bile a hola. Ka mora nakoana, 
oohle a bokellana ho le le leng. Ntho e teng e hafatsehang 
khahlano le Eena. Ke’ng? Ke Mali a Hae. ’Me sefapano ha se 
hohlana se koahela mehlala ea maoto a Pelesa.
218 Mono ke bona ho fihla notši eo ea lefu, e bobola e Mo 
qekōtsa. “Ke tla Mo fumana joale. Hola E ne e le moporofeta, 
A ka be a—A ka be a entse selo tlase mono ha ba khōfèla 
sefahleho sa Hae ka mathe. Holane E ne e le moporofeta, 
ekabeba ha A etse seo A se etsang joale. Kea tseba ke tla Mo 
fumana.”
219 U a tseba, notši e ’ngoe le e ’ngoe, kokoanyana e ’ngoe le e 
’ngoe, e kakatletse tsenene ho eona, ’me tsenene eo ke ntho e mpe.
220 ’Me lefu le kakatletse tsenene ho lona. Empa Molimo oa na 
oa lokela ho etsoa nama. Le ka hlaba moporofeta la mo katella. 
Le ka hlaba monna ea lokileng la mo katella. Le hlabile 
Davida la mo katella. Empa Molimo ke oona, ’me ha le tsebe. 
Notši ena e tsoa liheleng, ea bobola e Mo qekōtsa. “Ke tla Mo 
tšoara.”
221 Empa ha notši e totometsa e tebisa tsenene ea eona ho 
lekaneng, e fothola tsenene ea eona.
222 ’Me eareha notši eo ea lefu e khonne ho totometsa tsenene 
ea eona mothong ea kang ’na le uena, e khonne ho atleha. 
Empa eaba ho fihla e—e ’mele o lokisitsoeng; empa mohla 
e ne e totometsa tsenene eo ho Jehova, nama ea Molimo, e 
bopiloeng, e seng takatso e itseng ea bong. Eitseha e e 
totometsa nameng eo, ea lahleheloa ke tsenene ea eona. Ka 
hona, ha e sa na tsenene.
223 Ha re makale Mohalaleli Pauluse e moholo a khonne ho 
ema, mohla ba mo betlelang tulo ea ho poma hloho ea hae. O 
itse, “Oho uena lefu, tsenene ea hao e kae? Lebitla, hlōlo ea hao 
e kae? Empa ho lebohuoe Molimo, O re neang hlōlo ka Morena 
Jesu Kreste.” E.
224 Oh, hang ha motho a qhautsa pono ea hoo, ntho eohle e 
theohela bobeling. Khoebo ea hao e bobeling, ntho eohle. Che, 
ha e bohlokoa hakaalo. Mona u tlil’o lula nakoana feela, empa 
Hoo ho tlile pele. “Motho o ruang ha a lahleheloa…a rua 
lefatše lohle, ’me a lahleheloa ke moea oa hae?”
225 Sakea! Oh, Sakea! Mohlomong ha se Rebeka ea setseng 
hae, ea ntseng a rapela, empa ekaba ’mè ea seng a tšetse lesira. 
Lithapelo tsa hae li sa lutse holim’a aletare ea Molimo. Haeba 
ho le joalo, Sakea, tsoa ka morao ho mahlaku ao a sikamora 

bosiung bona: moqhaka oo oa tumeloana eo ea bolumeli boo 
u itšoareletseng ka bona, ka ntle ho Tsoalo e Ncha; ntho eo u 
itšoareletseng ka eona, ’me u eso fuoe boiphihlelo bo tlalehang 
Molimo a le teng ho eona. O tseba hantle moo u lutseng teng. 
Hobane’ng u sa etse hoo?
 Ha re inamiseng lihlooho tsa rōna nakoana feela.
226 Molimo o Matlaohle, Jehova e moholo le ea tšabehang Ea 
purummeng ho tsoa Thabeng ea Sinai, batho ba ba ba re, “Ho 
mpe ho bue Moshe e seng Molimo, esere ra shoa.” Bua bosiung 
bona, Ntat’a rōna oa Leholimo, ka mohau le ka tšoarelo, 
pelong tsa batho ba sa U tsebeng. Le ho ba tsebisa hobane 
ena ke nako. Hoo, mohlomong ba ipatile ka mor’a khoebo tsa 
bona. Mona ho ka ba le borakhoebo, Ntate, ba—ba hlile ba 
sa U tsebe. E ka ba maloko a kereke, ’me ha re bue tse mpe 
khahlano le hoo. Ba mpa ba eso tsoaloe labobeli. Ba hlile ha ba 
tsebe seo e leng sona.
227 ’Me re tseba ho se molaoana kapa jota e le ’ngoe e tla 
feta Lentsoeng la Hao. O boletse, “Maholimo le lefatše li feta, 
empa Lentsoe la Ka le ke ke.” ’Me U boletse, “Motho ha a sa 
tsoaloe labobeli, ka metsi le ka Moea, a ke ke a kena ’Musong.” 
Kea rapela, Ntate, U tle u bue le lipelo bosiu bona nakong 
ea joale feela. Ho lumella banna le basali ho nahanisa ka 
botebo, nakong ena feela, ho tseba hobane re phela lihoreng tse 
koalang.
228 Iseraele e lehaeng la eona, alamanaka e kholo ea Molimo. E 
a khutla, ho sheba, “Messia o kae?”
229 Rea tseba mohla Jesefa a na a itsebisa banababo, o kile 
a tlosa Balichaba mabaleng. Mohatsa’e le bana ba le ka 
paleising. Molichaba o tlameha ho tlosoa, Iseraele a tle a 
tsebisoe. Ke moo e tla ba nako ea mephohomela le pokollo le 
lillo, “Mehoabali eo U e thotse kae?”
230 O itse, “Matsohong a motsoalle oa Ka. Mehoabali ena e 
letsohong la Ka ke e thotse ho metsoalle ea Ka,” ka tlung eo 
ka tšoanelo A neng a tlameha ho amoheloa, mohla A boelang a 
Itsebisa Iseraele.
231 Molimo, ere Balichaba ba sa fuoe monyetla, ba bake ka 
potlako ba tle ho Uena.
232 Re sa inamisitse lihloho tsa rōna, Sakea, ke u batla u hlile 
u tšepahetse nakoana feela, le boRebeka, hape. Molaetseng 
o monyenyane o khaohaneng, haeba ntho e buile le pelo ea 
hao e itse, “Ha ke eso amohele boiphihlelo ba—ba Moea o 
Halalelang, Evangeli e tletseng, empa ke rata ho e fumana. 
Ke batla u nkhopole thapelong, Moena Branham. Ke tlil’o 
phahamisa letsoho la ka feela, e seng ho uena, empa ho 
Molimo.” Le ho re, “Nthapelle.” ’Me ke tla qetella thapelo, 
ke u hopole. Molimo a u hlohonolofatse. Molimo a u 
hlohonolofatse, uena, uena, uena, litosene tsa matsoho.

233 U re, “Ana hoo ho a thusa, Moena Branham?” Ruri. 
“Hobane’ng ho le joalo?”
234 U a bona, mahlale a re ho uena u ke ke ua phahamisa 
letsoho la hao, ka nepo. Hobane, hobane’ng? Khoheli ea lefatše 
e lepeletsa letsoho la hao. Empa ka ho uena u ruile moea oa 
bophelo. ’Me bophelo boo bo leng ka ho uena, Bophelo bo bong 
bo tlile ho bona ’me bo itse, “U phoso.”
235 ’Me u pshatlile melao ea mahlale, le ho phamisetsa letsoho 
leo ’nq’a ’Mopi, le ho re, “Nkhopole.” O tla etsa hoo. Haeba 
u ne u hlile u tiile, O tla u nka lentsoeng la hao. Molimo a 
u hlohonolofatse morao mono. Motho e mong joale pele re 
koala? Ho tla hlahisoa poleloana ea thapelo feela, ho rapela 
nakoaneng feela. Molimo a u hlohonolofatse, monghali. 
Molimo a u hlohonolofatse. Motho e mong?
236 [Khaitseli e mong har’a phutheho o qotsa Mangolo—Mong.] 
Amen. Tsa mehauhelo, lekhabunyane lena le ile la ema tlas’a 
Moea, ho hlahisa tšepiso.
237 Na uena—u ka phahamisa letsoho la hao haeba u eso 
etse? Le ho re, “Feela…” Ke phetho seo ke tla u kopa ho 
se etsa. Phahamisa letsoho la hao feela, ako itemohe u le 
phoso, ’me u batla mohau. Ntlu e butsoe. “Seliba se butsoe 
ka tlung ea Davida, se buletsoe sebe le ho se hloeke.” Na u ka 
se amohela bosiung bona, motho e mong, pele re koala joale? 
Ekaba matsoho a mashome a mane, a mashome a mahlano 
a phahameng ka moahong, a banna le basali, ba bacha le ba 
baholo, ba phahamisitse matsoho a bona. Ho lokile. Molimo a 
u hlohonolofatse, monghali. Ho lokile.
 Ha re rapeleng.
238 Morena Jesu, ke lumela matsoho ana a phahame ka 
botšepehi bo tebileng. U tseba morero oa bona. U tseba sepheo 
sa bona ho etsa hoo. ’Me kea rapela, Ntate oa Leholimo, mohau 
oa Hao o Mokhethoa o hlole holim’a oona ka bomong. Bosiu 
bona ebe nako ea phethoho. Ba ke ba lepelle ba tsoe sefateng 
sa Bofarisi ba maiqapelo. Ba ke ba lepelle ba tsoe sefateng, 
ka pel’a Jesu Kreste, le ho re, “Morena, haeba ke sitiloe, ke 
ikemisiselitse ho lokisa.” ’Me ho tsoa phaposing e nyenyane 
ena ea selallo bosiung bona, Ntate, U ee hae le bona, hape, le 
ho lalla le bona, le ho hlola le bona bophelong le Bosafeleng 
bohle. Ana U ke ke ua aba sena, ke sa hlahisa ho Uena thapelo 
ea ka sebakeng sa bona?
239 U boletse, “Ha ho ea ka tlang ho ’Na a sa huloe ke Ntate 
oa Ka pele. ’Me bohle bao Ntate a ’Neileng bona ba tla tla ho 
’Na.” U tšepisitse hoo.
240 ’Me joale, Morena Molimo, ba abjoa e le likhau tsa mohau 
le lerato. Ba matsohong a Hao, ’me ha ho ea ka ba utlang 
ho oona. Ka botšepehi ba makhonthe ka pelong ea bona, 

maipolelo a tšepehang ao ba a hlahisitseng, ba re ba batla 
ho furalla litsela tsa lefatše, ho fallela litseleng tsa Molimo, 
bakeng sa maphelo a bona.
241 Ba amohele, oho Morena, kea kopa, ke sa ba buella, ke 
eme ka pel’a Terone ea Hao e kholo e Tšoeu. Re ema mono ka 
tumelo, re shebile holim’a Terone ea Molimo ea linaka tsa tlou, 
Sehlabelo se fophang Mali se robetse ka pel’a rōna, re se buella 
holim’a maipolelo a rōna. Ba thuse, Ntate. Ke ba hlahisetsa 
Uena e le limpho tsa lerato, ka Lebitso la Jesu Kreste. Amen. 
Amen.
242 Joale, mang le mang ho lona ba phahamisitseng letsoho 
la bona, ke batla ho le kopa ho nketsetsa selo. Ke le batla le 
kopane le bareri ba bang bana mona, le ba bolelle hobane 
le amohetse Kreste e le Mopholosi oa lona, ’me le batla ho 
kolobetsoa, ’me le batla ho tlatsoa ka Moea o Halalelang. ’Me 
Molimo o tla le abela hona.
243 Joale, ke ne ke hopotse ho hong, empa re ke ke ra fumana 
nako, hobane ke—ke metsotso e ka bang mehlano pele ho nako 
ea rōna e koalang sebaka, empa re—re ananela mamello ea 
lona.
244 ’Me matsoho a lona oohle a ileng a phahama, joale, ha 
kea tseba moo a na a le teng, hohle feela. Empa eitseha le 
phahamisa letsoho la lona, u ne u hlile u tiile ka hoo. U ke 
ke ua phahamisa letsoho la hao feela tjee. Haeba u entse, boo 
ke boikaketsi. Ho phahamisa letsoho la hao. U se etse letho u 
hlile u sa le etse ka botšepehi. ’Me ha u etsa qeto eo, ’me tlase 
botebong ba pelo ea hao u hlile u tiile hoba u e entse, ipapise le 
eona ka botšepehi. Molimo o tla u hlompha.
245 Helang, ebile, na le tseba se etsahetseng ka Sakea? Le ka 
rata ho tseba se etsahetseng ka eena? O ile a fetoha leloko la 
Mokhatlo oa Evangeli e Tletseng ea Borakhoebo ba Jeriko. Ha 
le batle ho ingolisa, na? 



SA KEA, RA K HOEBO  SST63-0121
(Zacchaeus, The Businessman)

Molaetsa wona, ka Moena William Marrion Branham, o rerilwe sethatong 
ka Senyesemane ka Mantaha mantsiboya, Pherekgong 21, 1963, bakeng sa 
mokete oa Bolekane Ba Machaba Ba Borakhoebo Ba Evangeli E Tletseng, 
mane Ramada Inn, e Tucson, Arizona, U.S.A., o ntshitswe kgatisong ya teipi 
ya makenete mme o ngotswe o sa kgaolwa ka Senyesemane. Petolelo ena ya 
Sesotho sa Borwa e ngotswe mme e abjwa ke ba Voice Of God Recordings.

SOUTH SOTHO

©2015 VGR, ALL RIGHTS RESERVED 

VOICE OF GOD RECORDINGS, SOUTH AFRICA OFFICE
58 DISA ROAD, ADMIRAL’S PARK, GORDON’S BAY 7140 WESTERN CAPE

REPUBLIC OF SOUTH AFRICA

VOICE OF GOD RECORDINGS
P.O. BOX 950, JEFFERSONVILLE, INDIANA 47131 U.S.A.

www.branham.org



Temoso Ea Tokelo Ea Qopitso

Litokelo tsohle li babaletsoe. Buka ena e ka porintoa ka 
porintara ea lelapa molemong oa motho eo kapa ea abjoa, 
ntle ho tefiso, e le thepa e jalang Evangeli ea Jesu Kreste. 
Buka ena e ke ke ea rekisoa, ea boela ea hlahisoa ka bongata, 
ea manehoa leboteng la website, ea bolokoa ka tsela eo e ka 
boelang ea ntšoa, ea fetoleloa ka lipuo lisele, kapa ea sebelisoa 
ho qela matlole ntle le tumello e ngotsoeng ea Voice Of God 
Recordings®.

Ho fuoa boitsebiso bo bong kapa bakeng sa thepa e nngoe e ka 
fumanoang, ka kopo ikopanye le:

VOICE OF GOD RECORDINGS
P.O. BOX 950, JEFFERSONVILLE, INDIANA 47131 U.S.A.

www.branham.org

